
						Vikikaynak, özgür kütüphane

					

					


					
					
					Bu sayfa istinsah edilmiş

«Nihâd-ı pâki ıtr-ı kabiliyyetle muhammerdir

Zamîr-i fıtratı iksîr-i hikmetle murabbâ'dır»



Nice tavsîf olunsun böyle bir feyz-i mücessem kim

Ne ta'bîr eylesem eltâfına nisbetle ednâdır



Kader kudret hudâvendâ cihân-perver şehenşâhâ!

Vücûd-ı es'adın pîrâye-i taht-ı mu'âllâdır



Sen ol şâhenşehe evreng-i dâd u ma'deletsin kim

Zamân-ı lutf u cûdun subh-ı ıyd-âsâ tarab-zâdır



Keremde sen gibi bir dâhi görmüş mü aceb devrân

Kemîne bahşişin dil-sîr-sâz-ı pîr ü bernâdır



Ne kadir şükrünü bu lutfunun îfâya âdem kim

Cihân mihnetten âzâde te'ellümden müberrâdır



Saña arz-ı ubûdiyyettir ancak maksadım yoksa

Kef-i cûdun hemâre lutf u ihsâna müheyyâdır



Baña hem bundan a'lâ ni'met olmaz kim meserretle

Sühanda ta'b-ı şûhum şimdi cüst ü bî-muhâbâdır



Aceb pâkize-gû bir şâ'ir-i vahy-âzmâyım kim

Yazılsa levha-i hurşîde şi'r-i pâkim ahrâdır



Dem-â-dem âlem-i endîşede mi'râc eder tab'ım

Ney-i hâmem tasavvurda bürâk-ı bâd-peymâdır

